
Healthcare Science Programme

Diweddariad ar y Rhaglen 

Mae'r Rhaglen Gwyddor Gofal Iechyd yn parhau i hwyluso'r gwaith o draddodi’r
fframwaith Gwyddor Gofal Iechyd ‘Edrych tuag at y Dyfodol’ o fewn GIG Cymru. Mae’r
fframwaith hwn yn pontio’r pum colofn sef y Gweithlu ac Addysg, Ymchwil ac Arloesi,
Diwylliant ac Integreiddio, Ailgynllunio a Thrawsnewid Gwasanaethau ac Ansawdd a
Diogelwch. Mae Cynlluniau Gweithredu a mesurau deilliant yn cael eu datblygu ar gyfer
pob un o'r meysydd hyn a bydd diweddariadau pellach ar gael yn y dyfodol.

Mae’r hysbyseb Dadansoddwr Ymchwil y Gweithlu ar gyfer Gwyddor Gofal Iechyd
bellach wedi’i dwyn i ben. Bydd diweddariadau pellach yn cael eu darparu pan fydd
ymgeisydd addas wedi'i benodi.

Mae adnoddau’n cael eu prysur ddatblygu a’u diweddaru’n barhaus gan y Rhwydwaith
Gwyddor Gofal Iechyd. Amcan yr adnoddau yw darparu gwybodaeth ac arweiniad
ynghylch swyddogaeth Cynorthwywyr a Chymdeithion Gwyddor Gofal Iechyd yng
Nghymru, yn ogystal â’r prosesau o’u recriwtio a’u hyfforddi. Mae'r tîm yn
canolbwyntio'n benodol ar greadigaethau digidol, er mwyn ehangu’r ymgysylltiad â'n
cynulleidfaoedd i’r eithaf.

Profession Specific Group (PSG) Update

GENOMEG
Arweinydd PSG: Sally Spillane

Cylchlythyr Rhaglen Gwyddor Gofal Iechyd 
Hydref 2022



Rydyn ni'n codi pac! Gwnaed cyhoeddiad cyhoeddus gan y Gweinidog Iechyd ar
ddatblygiad safle newydd Cardiff Edge ac mae'r gwaith adeiladu ar droed. Bydd
hyn yn galluogi AWMGS i symud, ynghyd â'n cydweithwyr ym Mhartneriaeth
Genomeg Cymru, i gyfleusterau newydd yn 2023. Byddant yn gyfrwng inni ehangu
a gwella'r gwasanaethau rydym yn eu darparu ar gyfer poblogaeth Cymru.

Achrediad ar gyfer Hyfforddiant – Yn 2022, enillodd AWMGS achrediad gan
Sefydliad y Gwyddorau Biofeddygol (IBMS) i gyflwyno'r ‘Dystysgrif Cymhwysedd’.
Dyma'r tro cyntaf i AWMGS gael ei achredu gan yr IBMS. Mae AWMGS hefyd wedi
cael eu hail-achredu'n llwyddiannus i draddodi’r Rhaglen Genomeg STP, HSST ar
gyfer Patholeg Foleciwlaidd a Biowybodeg.

Llwyddiant arholiadau – Bu i ddau o’n haelodau staff lwyddo yn eu harholiadau Viva
FRCPath Rhan 2 mewn Genomeg a bu i un aelod o staff lwyddo yn ei arholiad
FRCPath Rhan 1 mewn Patholeg Foleciwlaidd. Bu i’r ddau hyfforddai STP blwyddyn
olaf (Genomeg a Genomeg Canser) gwblhau eu hyfforddiant a chawsant eu penodi i
swyddi gwyddonwyr clinigol cofrestredig. Mae dau hyfforddai AWMGL HSST mewn
Genomeg yn agos at gyflawni eu cymwysterau. Bu i’n hyfforddai Carfan 1 amddiffyn
ei Viva yn llwyddiannus ac mae’n hyfforddai Carfan 2 yn aros am ganlyniad terfynol
ei thraethawd hir FRCPath. Yn dilyn cwblhau'r cwrs, bydd y ddau wyddonydd yn
gallu ymuno â chofrestr Gwyddonwyr Clinigol Ymgynghorol yr AHCS. Mae
hyfforddeion HSST mewn Patholeg Foleciwlaidd a Biowybodeg hefyd yn gwneud
cynnydd rhagorol.

Llwyddiannau nodedig – Mae AWMGL wedi lansio Cymru Service for Genomic
Oncology Diagnoses, a dalfyrrir i CYSGODI. Hefyd, mae gwasanaeth dilyniannu
Ecsom Cyfan (WES) newydd bellach yn sicrhau canlyniadau i gleifion â chlefydau
prin. Mae ein Rheolwr Gyfarwyddwr, Clive Morgan, wedi'i benodi'n gymrawd
ymchwil i Brifysgol Caerdydd. Enillodd dau aelod o staff wobrau AHA, ar sail
Arweinyddiaeth a Rheoli Newid ac Arloesedd Technoleg Ddigidol. Enillodd
adrannau canser a DPYD AWMGL hefyd, ynghyd ag AWGOG, yng Ngwobrau
Canser Moondance 2022. Bu i ni hefyd ennill ‘Gwobr Cyflymu Arloesedd a
Thrawsnewid’ ar sail ein Gwasanaeth Sgrinio DPYD cenedlaethol mewn
cydweithrediad â Chanolfan Ganser Felindre. Ym maes clefydau prin, enillodd yr
arloesol ‘Gwasanaeth Genom Babanod a Phlant Cymru’ (WINGS) Wobr Viapath am
Arloesedd mewn Gwyddor Gofal Iechyd 2021.

Cyflawniadau Allweddol sy'n gysylltiedig
â'r proffesiwn hwn

WPS!! Rydym yn syrthio ar ein bai! Yn ein Cylchlythyr Gwyddor Gofal Iechyd – Rhifyn
Gorffennaf, bu inni nodi PSG ar gam fel ‘Peirianneg Adsefydlu’ yn hytrach na

‘Peirianneg Glinigol’.



Mae’n wir ddrwg gennym ni! Gobeithio na berodd dramgwydd i unrhyw un. 

Nodwch y Dyddiadau

Gallwn gadarnhau y bydd Gwyddor Gofal Iechyd Cymru
2023 yn ddigwyddiad diwrnod cyfan a gynhelir yng
Nghaerdydd ddydd Llun 13 Mawrth 2023. I gofrestru eich
diddordeb, ewch i: Healthcare Science Cymru Conference
2023 Tickets, Mon 13 Mar 2023 at 09:00 | Eventbrite.

13 
Mawrth 

Cynhadledd Gwyddor Gofal
Iechyd Cymru 2023 

Cyhoeddwyd bod cynhadledd flynyddol HCRW i’w
chynnal ar 8 Hydref 2022 yng Ngerddi Sophia,
Caerdydd. Nodwch y dyddiad da chwi os oes modd
ichi fynychu.  

8
Hydref

Cynhadledd Flynyddol
Ymchwil Iechyd a Gofal Cymru 

Mae'r gynhadledd hefyd yn cynnwys gwobrau, gyda chategorïau’n cwmpasu: Gwobr
Dylanwad, Gwobr Seren Ymchwil y Dyfodol a Gwobr Ymwneud â’r Cyhoedd.
Rhannwch gyda chydweithwyr – gadewch i ni weld digonedd o enwebiadau o du
Gwyddor Gofal Iechyd. Mae rhagor o fanylion ar gael yma.

18 
Tachwedd 

Gwobrau Arloesi mewn Gofal
Iechyd Cymru
Cynhelir Gwobrau Hyrwyddo Gofal Iechyd Cymru ar 18
Tachwedd 2022. Hoffem fanteisio ar y cyfle i
longyfarch a rhannu'r holl waith gwych y mae'r holl
gydweithwyr Gwyddor Gofal Iechyd wedi'i gyflawni y
llynedd! Edrychwn ymlaen at rannu'r straeon

 newyddion da ar ein llwyfannau Cyfryngau Cymdeithasol.

https://www.eventbrite.co.uk/e/healthcare-science-cymru-conference-2023-tickets-423285206447?utm-campaign=social&utm-content=attendeeshare&utm-medium=discovery&utm-term=listing&utm-source=cp&aff=escb
https://ymchwiliechydagofalcymru.org/amdanom-ni/digwyddiadau/cynhadledd-ymchwil-iechyd-gofal-cymru-2022

Sesiynau Sbotolau Gwyddor Gofal Iechyd 
– #1 Gwyddonwyr Clinigol Ymgynghorol 

Rydym yn falch iawn o gyhoeddi y byddwn yn cynnal
sesiwn sbotolau arbennig ar ‘Wyddonwyr Clinigol
Ymgynghorol GIG Cymru’ ar 30Medi 2022, drwy
gyfrwng Teams, rhwng 3.00pm - 4.00pm. 

Bydd rhagor o sesiynau sbotolau’n cael eu
cyhoeddi'n fuan ar gyfer y flwyddyn i ddod.

Os na lwyddoch neu os na fydd modd ichi ymuno   

Cwrdd â'r Gwyddonydd

Mae gan y GIG draddodiad cryf o feithrin y gwyddonwyr gofal iechyd gorau a mwyaf
disglair. Rydym mor falch o glodfori’r gwyddonwyr gwych sydd gennym yn gweithio o
ddydd i ddydd i ddarparu gofal o’r radd orau i bawb.

Name:  Jon Wilson (Bwrdd Iechyd Prifysgol    
             Hywel Dda)

Fy rôl fel Gwyddonydd Gofal Iechyd
Rwy’n arwain tîm o beirianwyr sy’n
gwasanaethu Ceredigion. Rydym yn cynnal a
chadw a rheoli dyfeisiau meddygol yn unol â
safonau’r MHRA (Asiantaeth Rheoleiddio
Meddyginiaethau a Chynhyrchion Gofal
Iechyd) mewn lleoliadau gofal iechyd. Mae hyn
yn ymwneud â phob agwedd ar gylch bywyd
dyfeisiau meddygol electronig a ddefnyddir i
ofalu am gleifion a’u hadsefydlu. Mae’r
dyfeisiau hyn yn amrywio o Welyau a
Theclynnau Codi i ddyfeisiau llawer mwy

Name:

 cymhleth fel Peiriannau Anadlu neu ddyfeisiau Anesthesia. Mae’n gwaith yn cynnwys
dewis cynhyrchion a’u caffael, trin a thrwsio yn ogystal â datgomisiynu. Rwy'n gyfrifol
am Gronfa Ddata Asedau'r Bwrdd Iechyd ac yn rheoli'r holl brosiectau sy'n cysylltu 

mewn sesiwn benodol, caiff ein sesiynau sbotolau eu huwchlwytho i'n rhestr chwarae
Gwyddor Gofal Iechyd YouTube. Gallwch hefyd ddod o hyd i'n CV Animeiddiedig ac
amrywiaeth o fideos gan ein cydweithwyr Gwyddor Gofal Iechyd. 

https://www.youtube.com/playlist?list=PLFqn0ySvw2SyEczQRASlVTDnR3zA1GXrQ
https://www.youtube.com/playlist?list=PLFqn0ySvw2SyEczQRASlVTDnR3zA1GXrQ


dyfeisiau meddygol ag unrhyw system rwydweithio TG. Mae hyn yn cynnwys ein
systemau tracio ac olrhain ar gyfer dyfeisiau meddygol. Rwy'n gyfrifol am gynorthwyo
i gynhyrchu Dangoswyr Perfformiad Allweddol ar gyfer adrannau a systemau adrodd
ar berfformiad yn ogystal â monitro cydymffurfiaeth y dyfeisiau hyn. Nod hyn oll yw
sicrhau bod y dyfeisiau meddygol yn darparu gofal o’r radd orau i gleifion. 

Yr hyn rwy'n ei fwynhau am fy swydd:
Rwy'n mwynhau gweithio gyda fy nhîm a fy nghyfoedion yn ein safleoedd eraill i
sicrhau ein bod yn darparu gwasanaeth o'r safon uchaf. Rwy'n mwynhau gweld
technolegau newydd yn dod yn rhan o Ofal Iechyd a chael bod ar flaen y gad o ran
cyflwyno'r systemau hyn i'n safleoedd.

Beth yw eich uchelgeisiau gyrfaol?
Rwy'n teimlo bod fy swydd yn brysur ac yn amrywiol iawn fel y mae hi. Rwy'n hapus
lle rydw i ond mi fuaswn yn ystyried Rheoli Adran Beirianneg Glinigol y Bwrdd Iechyd.

Sut wnaethoch chi ymgymryd â’ch rôl?
Mae gen i Dystysgrif Genedlaethol Uwch (HNC) mewn Peirianneg Drydanol ac
Electronig. Rwy’n hanu o gefndir ym myd gweithgynhyrchu Electroneg ar gyfer y
farchnad Ddiwydiannol. Datblygais i fod yn Beiriannydd Profi Pwrpasol o fewn y
gyfundrefn Weithgynhyrchu. Arweiniodd hyn yn ei dro at sefydlu fy musnes fy hun yn
trin ac atgyweirio Offer Cerddorol.

Pa fath o berson mae eich swydd yn addas ar ei gyfer?
Rhywun sydd ag etheg waith dda, sy’n ymroddgar, yn agored ac yn onest. Rhywun
sy'n ddigynnwrf, yn hunanfeddiannol ac yn ymdrin â phopeth mewn modd diduedd a
phragmatig. Rhywun sy'n drefnus ac sy’n fodlon addef eu camgymeriadau, waeth pa
mor gadarn a phenderfynol y bo.

Os oes gennych ddiddordeb mewn gyrfa ym maes Gwyddor Gofal Iechyd, ewch i
wefan Addysg a Gwella Iechyd (AaGIC) lle gallwch ddod o hyd i wybodaeth am y 50+
o ddisgyblaethau sydd ar gael a'r llwybrau i’w cyrchu:
aagic.gig.cymru/trawsnewidiad/gwyddor-gofal-iechyd-cymru/. 

!NEWYDDION!

I hyrwyddo'r gwaith anhygoel y mae ein Gwyddonwyr Gofal Iechyd yn ei
gyflawni, cymerwch ran trwy lenwi ein ffurflen ‘Cwrdd â'r Gwyddonydd’
yma.

Fel arall, gallwch gysylltu â'r tîm drwy HEIW.HCS@wales.nhs.uk. 

          @GGI_Cymru / @HCS_Cymru 

https://aagic.gig.cymru/trawsnewidiad/gwyddor-gofal-iechyd-cymru/
https://forms.office.com/Pages/ResponsePage.aspx?id=uChWuyjjgkCoVkM8ntyPrvICzVwDa7RLtCxK4-BDitdUQjJLUE1EQ0JFMFYxRlk4TE1aV1VaRk5MUS4u&wdLOR=c34CBD9EF-0970-472E-A525-A62BA5F01F8B
https://t.co/jdmU814JQG
mailto:HEIW.HCS@wales.nhs.uk


Newyddion da

Cynnig NSHCS Newydd: Dr Benjamin Johns 

Hoffem longyfarch Dr Benjamin Johns ar y
cynnig newydd gyda'r NSHCS. Mae Ben wedi
ymroi i’r Rhaglen HSST fis diwethaf. 

"Rydw i’n falch o gael rhannu fy mod wedi
llwyddo yn y cyfweliad gyda'r NSHCS ac
felly’n gallu ymroi i’r rhaglen HSST ym mis
Medi!"

Gallwch ddilyn taith Ben drwy Twitter: 
 @DrBenJones.

Llongyfarchiadau i Lucy Faulker!

Yn ddiweddar, llwyddodd Lucy i ennill
Diploma mewn Technoleg Glinigol gan
arbenigo mewn Ffiseg Radiotherapi. 
Mae hwn yn gynllun hyfforddi dwy flynedd a
gaiff ei draddodi drwy'r Sefydliad Ffiseg a
Pheirianneg mewn Meddygaeth. 

Mae’n caniatáu i unigolion brofi eu cwmpas
ymarfer llawn gan gyflawni cymwyseddau
mewn cynllunio Radiotherapi, llonyddu yn yr
ystafell Fowldio, Sicrwydd Ansawdd a
Bracitherapi.

Llongyfarchiadau mawr i Lucy, a dymuniadau
gorau iddi ar ei dyfodol ym maes Gwyddor
Gofal Iechyd! 

Value in Health Scholarship: Intensive Learning Academy

Mae Toni Davies, Rheolwr Rhaglen Strategol Gwyddor Gofal Iechyd, wedi derbyn
ysgoloriaeth i ymgymryd â Chwrs Byr Addysg Weithredol Iechyd a Gofal Seiliedig ar
Werth ym Mhrifysgol Abertawe, sy'n dechrau ym mis Hydref 2022.  

https://www.swansea.ac.uk/som/vbhc-academy/vbhc-execed/#october-2022-virtual-course=is-expanded


Mae'r Tîm Gwyddor Gofal Iechyd wedi bod yn gweithio'n agos gyda'u Cydweithwyr
Digidol ar draws AaGIC a'r Rhwydwaith Gwyddor Gofal Iechyd i ddatblygu
llwyfannau ac adnoddau Digidol newydd. Testun cyffro yw rhannu â chi gyfran o'r
gwaith rydym wedi’i ddatblygu ers ein Cylchlythyr ym mis Gorffennaf. 

Ydych chi erioed wedi ystyried yr hyn y gallai Rhithffurf Ddigidol ei gynrychioli o
fewn eich Disgyblaeth Gwyddor Gofal Iechyd? 

Bwriadwn hyrwyddo dulliau dysgu gweledol drwy gynnwys mwy o graffeg yn ein
cylchlythyrau, cyfryngau cymdeithasol a’n tudalen yrfaoedd: Croeso i Dregyrfa
(aagic.cymru) i alluogi gwell modd o ddarllen drwy drochi. 

 Yn ddiweddar, bu inni gylchredeg holiadur byr i gasglu'ch barn chi fel cymuned
ynghylch sut ymddangosiad y dylai rhithffurf ddigidol disgyblaeth gwyddor gofal
iechyd ei gael. Roedd yr ymateb a gafwyd yn rhyfeddol. Cawsom fewnwelediad
hynod ddiddorol, syniadau gwych ac yn bwysicach fyth, fe wnaethoch fynegi’r hyn na
fyddech yn dymuno ei weld. Diolch yn fawr iawn i bawb ar draws y Rhwydwaith
Gwyddor Gofal Iechyd a roddodd o’u amser i lenwi'r holiadur.

Mae’r ‘blog’ Cwrdd â'r Gwyddonydd hefyd yn cael ei adfywio, gyda fersiwn newydd
ar ffurf llyfryn wrthi’n cael ei llunio.Bydd y pum disgyblaeth gwyddor gofal iechyd yn
derbyn eu llyfryn gwybodaeth eu hunain yn cynnwys disgrifiad o'r meysydd
gwyddorol penodol, y rhithffurfiau, graffeg newydd, a throsleisiau.

Cadwch olwg am y newyddion digidol ar ei newydd wedd. 

Mae'r rhaglen yn ceisio ategu datblygiad system /
sefydliad / model busnes iechyd a gofal
cymdeithasol cynaliadwy. 

Da iawn, Toni, a phob lwc.

Hefyd, llongyfarchiadau gwresog i Toni sydd wedi
derbyn Rhagoriaeth ar sail gradd Meistr   
 Gweithredol mewn Gweinyddu Busnes.

Newyddion Cyffrous - Gwaith Digidol 

Llongyfarchiadau i'r holl Wyddonwyr Gofal Iechyd sydd wedi derbyn gwobrau neu
sydd wedi derbyn lleoedd hyfforddi a chofrestriad proffesiynol y chwarter hwn. I
ymddangos yn ein cylchlythyr chwarterol nesaf, a fyddech cystal â rhannu eich
newyddion â ni yn HEIW.HCS@wales.nhs.uk.

https://careersville.heiw.wales/cy/tregyrfa/


Ymweld â'n tudalen we 
Ein dilyn ar y cyfryngau cymdeithasol: @HCS_Cymru /
#HCS_Cymru
Cofrestru â’n rhestr bostio.
Llenwi ein holiadur ‘Proffil Swydd’



Rydym yn parhau i weithio gyda'r proffesiwn i godi proffil
gwyddor gofal iechyd o fewn GIG Cymru a galluogi gweledigaeth
y dull “un llais”. I'r perwyl hwn, defnyddiwch y Pecyn Cymorth
Cyfathrebu, y ffeithlun a’r CV animeiddiedig at eich dibenion. 
Rydym yn eiddgar i gyrraedd cynifer â phosibl o aelodau ymhlith
yr hanner cant a mwy o broffesiynau sy'n ffurfio ein cymuned
gwyddor gofal iechyd yng Nghymru. Anogwch gydweithwyr i
gymryd rhan drwy gyfrwng y canlynol:

Gallwch gysylltu â'n tîm yn uniongyrchol hefyd drwy:
HEIW.HCS@wales.nhs.uk.

Hyrwyddo Gwyddor Gofal Iechyd!



https://aagic.gig.cymru/trawsnewidiad/gwyddor-gofal-iechyd-cymru/rhwydwaith-ac-adnoddau/
https://forms.office.com/Pages/ResponsePage.aspx?id=uChWuyjjgkCoVkM8ntyPrvICzVwDa7RLtCxK4-BDitdUMU9TWVY2TVFSWENBTzVaWFo0MVNIR1BIVC4u
https://forms.office.com/Pages/ResponsePage.aspx?id=uChWuyjjgkCoVkM8ntyPrvICzVwDa7RLtCxK4-BDitdUQjJLUE1EQ0JFMFYxRlk4TE1aV1VaRk5MUS4u&wdLOR=c394C5D96-BDA5-4DB1-841C-922464D5D88F
https://aagic.gig.cymru/trawsnewidiad/gwyddor-gofal-iechyd-cymru/rhwydwaith-ac-adnoddau/
https://aagic.gig.cymru/trawsnewidiad/gwyddor-gofal-iechyd-cymru/rhwydwaith-ac-adnoddau/
mailto:HEIW.HCS@wales.nhs.uk

